
Rajakrita Shiva Stuti

రాజాకృతా శివస్తుతిః

(శివరహస్యాన్తర్గతే  ఉగ్రాఖ్యే )
రాజోవాచ
శ్రీమహాదేవ  దేవేశ ప్రసీద  కరుణానిధే ॥ ౩౮౨॥
దేవతాసార్వభౌమేశ శరణాగతవత్సల ।
మథ్యమానాబ్ధిసమ్భూతకాలకూటవిషాదన  ॥ ౩౮౩॥
చణ్డగర్వపరిభ్రామ్యన్నరసిహ్మనిషూదన   ।
సోమసూర్యాగ్నినయనభూషితాఽఽనన్దవిగ్రహ   ॥ ౩౮౪॥
దిగ్వ్యాప్తనానావదన ధృతమేరుశరాసన ।
మృత్యుఞ్జయ  మహాదేవ మహాపాతకమర్దన  ॥ ౩౮౫॥
నిరాకార నిరాధార నిరీశ్వర పరాత్పర ।
అనేకామేయకల్యాణగుణసాగర శఙ్కర ॥ ౩౮౬॥
ధృతగుల్ఫపరిభ్రాజదనేకమణినూపుర  ।
భక్తకల్పతరోఽనన్తసురసఙ్ఘనిషేవిత  ॥ ౩౮౭॥
ధృతరత్నకిరీటాంశుపరాభూతనిశాకర ।
నిజాకారతిరోభూతసుధాపూర మహేశ్వర ॥ ౩౮౮॥
పరిషేవితదిక్పాల కాలకాలామలామల ।
విశాలభాలవిలసజ్జ్వాలామాలాకుల  ప్రభో  ॥ ౩౮౯॥
(పాహిమాం దేహి మే ముక్తి ద్రుతమానన్దరూపిణీం   ।)
॥ ఇతి శివరహస్యాన్తర్గతే  రాజాప్రతి  విప్రైః  ప్రోక్తం   కాశీవాసోపదేశం సమ్పూర్ణమ్  ॥
- ॥ శ్రీశివరహస్యమ్  । ఉగ్రాఖ్యః  సప్తమాంశః । అధ్యాయః ౨౯ శివగౌరీసంవాదే
కాశీప్రభావకథనమ్  । ౩౮౨-౩౮౯॥

- .. shrIshivarahasyam . ugrAkhyaH saptamAMshaH . adhyAyaH 29 shivagaurIsaMvAde

Notes:

Rājāరాజా eulogizes Śiva శివ as He makes an appearance while he is living in Kāśīకాశీ.
Proofread by Ruma Dewan

Rajakrita Shiva Stuti

pdf was typeset on June 17, 2024

Please send corrections to sanskrit@cheerful.com

2 sanskritdocuments.org


	Document Information
	Document Text
	Document Credits

